
GOUVÈNÈ HOCHUL SELEBRE GRAN OUVÈTI 150YÈM DISPANSÈ LAVANT AN 
DETAY KONDISYONÈL POU ADILT ITILIZE  

  
421.2 milyon dola nan lavant mete aksan sou yon kwasans rapid ak ekspansyon 

mache a  
  

53 pousan lisans yo bay aplikan ekite sosyal ak ekonomik yo; 37 pousan minorite 
a posede, 39 pousan fanm yo posede 

  
  

Gouvènè Kathy Hochul te anonse Eta New York te atenn yon etap enpòtan nan 
devlopman endistri kanabis legal la. Eta New York kontan pou l salye ouvèti 150yèm 
Dispansè Lavant an Detay pou Adilt Itilize (Conditional Adult-Use Retail Dispensaries, 
CAURD), Dispansè Robinson, ki sitiye nan Albany, New York. New York gen kounye a 
150 komèsan kanabis pou adilt itilize — ki gen ladan vitrin ak lokal livrezon tanporè 
sèlman (temporary Delivery-Only, TDO) ki louvri epi opere atravè Eta a, ak plis yo 
prevwa k ap louvri byento. Komèsan sa yo reprezante yon melanj divès moun ki gen 
lisans CAURD ki gen vitrin epi k ap bay sèvis livrezon, ak dispansè pou adilt itilize ki 
sitiye nan menm lokal ak dispansè medikal ki egziste deja. Kwasans endistri kanabis la 
nan New York reflete chif lavant an detay k ap grandi rapidman, ak lavant total ki atenn 
421.2 milyon dola. Lavant yo te monte a 71 milyon dola nan mwa jen sèlman, sa ki 
endike yon mache k ap pwospere. 
  
"Pandan New York ap agrandi mache kanabis ki pi ekitab nan nasyon an, 
administrasyon mwen an rete angaje pou konstwi yon endistri ki an sekirite pou tout 
Nouyòkè ki pral devlope kominote ti biznis nou an", Gouvènè Hochul te 
deklare. "Nouvo dispansè yo kontinye misyon nou pou ranfòse mache legal nou an 
pandan y ap ede, an menm tan, chase move aktè ki kontoune lwa nou yo epi ki afebli 
tout sa n ap eseye reyalize. Gran ouvèti Dispansè Robinson se yon reyalizasyon 
enkwayab pou Eta New York epi li se yon pati nan anpil lòt etap k ap vini yo." 
  
Direktris Egzekitif Enterimè Biwo Jesyon Kanabis Eta New York, Felicia A.B. Reid, 
te deklare, "Nou kontan anpil pou nou selebre etap enpòtan sa a nan endistri kanabis 
New York la. Angajman OCM pou konstwi yon mache solid ki anrasinen nan ekite ak 

posibilite opòtinite asire kominote yo ki atravè Eta a ka patisipe ak pwospere. Istwa 
fanmi Robinson se yon temwayaj pwogrè, pouvwa patenarya ak devouman OCM pou 
devlopman ekonomik ki vize pou kreye yon kominote kanabis enklizif ak solid. Eta a 
depase objektif Ekite Sosyal ak Ekonomik (Social and Economic Equity, SEE) ki tabli 
nan Lwa Kanabis lè li bay 53 pousan lisans ak aplikan ekite sosyal ak ekonomik yo. 
Nan gwoup sa a, 37 pousan se biznis minorite a posede ak 39 pousan se biznis fanm 
posede." 
  
Eta prèske double tou pousantaj dispansè majorite minoritè yo posede nan tout peyi a. 
Apati jiyè 2024, 37 pousan nan dispansè New York pou adilt itilize yo pral majorite 
minorite yo posede; nan tout peyi a, sèlman 19 pousan majorite minorite yo posede. 
Menm jan an tou, 20 pousan nan dispansè New York ki louvri pou adilt itilize yo se 
moun nwa ki posede yo an majorite, parapò ak 2 pousan nan tout peyi a. Apeprè 50 
pousan nan dispansè ki louvri New York yo se Biznis Minorite a ak/oswa Fanm Posede, 
sa ki montre angajman eta a genyen pou enklizivite ak aksesibilite. 
  
Jim Rogers, Direktè Devlopman Ti Biznis yo te deklare, "Sipòte ti biznis lokal yo nan 
kè misyon nou pou konstwi yon mache kanabis solid ak dirab nan New York. Siksè 
Dispansè Robinson mete aksan sou efò kontinyèl nou yo pou bay antreprenè yo 
opòtinite epi ankouraje kwasans ekonomik nan kominote nou yo. Nou pran angajman 
pou asire ti biznis yo gen resous ak sipò yo bezwen pou yo reyisi nan endistri sa a." 
  
Biznis la, antreprenè eksperimante ak lejislatè Konte Albany Mark A. Robinson posede, 
vize pi byen desèvi Nouyòkè lokal yo k ap chèche pwodui abaz kanabis ki legal, teste 
ak pi an sekirite. Robinson pasyone pou l fè yon enpak pozitif sou kominote a atravè 
antrepriz li k ap fleri. Apre gran evènman ouvèti a, Dispansè Robinson te louvri pòt li 
bay piblik la, li ofri bay konsomatè adilt yo yon seri divès kalite pwodwi abaz kanabis yo 
te kiltive ak transfòme nan Eta New York. Lidè kominotè ak pati konsène yo te patisipe 
nan evènman an ki te reyini pou sipòte adisyon istorik sa a nan sektè kanabis k ap 
grandi nan New York.  
  
Dekouvri youn nan 150 dispansè Eta New York ki toupre w jodi a! 

